
த³ஶாவதரவர்ணநம்

மார்கண்டே³ய உவாச
அவதாராநஹம் வக்ஷ்யே தே³வதே³வஸ்ய சக்ரிண: ।
தாஞ்ஶ‍்ரு’ணுஷ்வ மஹீபால பவித்ராந் பாபநாஶநாந் ॥ 1॥
யதா² மத்ஸ்யேந ரூபேண த³த்தா வேதா:³ஸ்வயம்பு⁴வே ।
மது⁴கைடபௌ⁴ ச நித⁴நம் ப்ராபிதௌ ச மஹாத்மநா ॥ 2॥
யதா² கௌர்மேண ரூபேண விஷ்ணுநா மந்த³ரோ த்⁴ரு’த: ।
ததா² ப்ரு’த்²வீ த்⁴ரு’தா ராஜந் வாராஹேண மஹாத்மநா ॥ 3॥
தேநைவ நித⁴நம் ப்ராப்தோ யதா² ராஜந் மஹாப³ல: ।
ஹிரண்யாக்ஷோ மஹாவீர்யோ தி³திபுத்ரோ மஹாதநு: ॥ 4॥
யதா²ஹிரண்யகஶிபுஸ்த்ரித³ஶாநாமரி: புரா ।
நரஸிம்ஹேந தே³வேந ப்ராபிதோ நித⁴நம் ந்ரு’ப ॥ 5॥
யதா² ப³த்³தோ⁴ ப³லி: பூர்வம் வாமநேந மஹாத்மநா ।
இந்த்³ரஸ்த்ரிபு⁴வநாத்⁴யக்ஷ: க்ரு’தஸ்தேந ந்ரு’பாத்மஜ ॥ 6॥
ராமேண பூ⁴த்வா ச யதா² விஷ்ணுநா ராவணோ ஹத: ।
ஸக³ணாஶ்சத³பு⁴தா ராஜந் ராக்ஷஸா தே³வகண்டகா: ॥ 7॥
யதா² பரஶுராமேணக்ஷத்ரமுத்ஸாதி³தம் புரா ।
ப³லப⁴த்³ரேண ராமேண யதா²தை³த்ய: புரா ஹத: ॥ 8॥
யதா² க்ரு’ஷ்ணேந கம்ஸாத்³யா ஹதா தை³த்யா:ஸுரத்³விஷ: ।
கலௌ ப்ராப்தே யதா² பு³த்³தோ⁴ ப⁴வேந்நாராயண: ப்ரபு: ⁴ ॥ 9॥
கல்கிரூபம் ஸமாஸ்தா²ய யதா² ம்லேச்சா² நிபாதிதா: ।
ஸமாப்தே து கலௌ பூ⁴யஸ்ததா² தே கத²யாம்யஹம் ॥ 10॥
ஹரேரநந்தஸ்ய பராக்ரமம் ய: ஶ‍்ரு’ணோதி பூ⁴பால ஸமாஹிதாத்மா ।
மயோச்யமாநம் ஸ விமுச்ய பாபம் ப்ரயாதி விஷ்ணோ: பத³மத்யுதா³ரம் ॥ 11॥

இதி ।
நரஸிம்ஹபுராண அத்⁴யாய 36 ஶ்லோகஸங்க்²யா 11

ஶ்ரீநரஸிம்ஹபுராணே ஹரே: ப்ராது³ர்பா⁴வாநுக்ரமணே ஷடத்ரிம்ஶோऽத்⁴யாய: ॥ 36॥

